
A Coordinadora Galega de ONG para o Desenvolvemento é unha federacion de
ONGD que agrupa a un total de 51 organizaciéns que traballan no ambito da coope-
racion ao desenvolvemento, a axuda humanitaria e de emerxencia, a educacion para
o desenvolvemento e a presién politica. En 2011, celebrard o vixésimo aniversario.

A principal mision da Coordinadora Galega de ONGD é contribuir & erradicacién da
pobreza nun marco de desenvolvemento sostible e promocién dos Dereitos Huma-
nos, que propugne a eliminaciéon de calquera tipo de discriminacién, ademais da
promocién da igualdade entre mulleres e homes en todas as suas éareas de traba-
llo. Para dar cumprimento a esta mision, a Coordinadora traballa principalmente na
construcion dun modelo de cooperacion ao desenvolvemento de calidade e trans-
formador para Galicia, mediante a potenciacién dun espazo de intercambio e re-
flexién das ONGD integradas.

Introducion

O Pacto Galego contra a Pobreza xorde en 2009 como iniciativa da Coordinadora
Galega de ONG para o Desenvolvemento.

O texto do Pacto recolle compromisos politicos concretos en materia de coopera-
cién internacional ao desenvolvemento e de loita contra as desigualdades e a inxus-
tiza social. Ditos acordos foron consensuados coas partes asinantes para situar a co-
operacion ao desenvolvemento féra dos intereses partidistas e das estratexias dos
periodos de goberno concretos.

O Pacto Galego contra a Pobreza foi asinado o 16 de outubro de 2010, no Salén de
Actos do Pazo de Fonseca da Universidade de Santiago de Compostela, polos vocei-
ros parlamentarios dos tres partidos politicos con representacion no Parlamento de
Galicia, Carlos Aymerich Cano (BNG), Manuel Ruiz Rivas (PPdG) e Xaquin Fernandez
Leiceaga (PSAG) e polo presidente da Coordinadora Galega de ONGD, Xosé Ma Torres
Bouza.

Entre outros moitos aspectos, a sinatura do Pacto compromete as forzas politicas do
Parlamento galego a manter un esforzo en materia de Axuda Oficial ao Desenvolve-
mento que garanta que, antes do remate de 2017, ao menos o 0,7 % do orzamento
consolidado da Xunta de Galicia estard adicado a erradicacion da pobreza no mundo.

1. Exposicion de motivos

As persoas abaixo asinantes, representantes da sociedade civil galega e das forzas
politicas que reflicten a pluralidade democratica de opcions representadas no Parla-
mento de Galicia, somos conscientes de que:

1. A persistencia da pobreza e a desigualdade no mundo de hoxe é inxustificable;
de que é una responsabilidade colectiva e de que existe un imperativo ético,
social, politico e econémico que nos obriga a contribuir & sua erradicacion.

2. Os Obxectivos de Desenvolvemento do Milenio (ODM), proclamados na Asem-
blea Xeral das Nacions Unidas do ano 2000, e ratificados na Asemblea Xeral de
2005, constitlien un marco axeitado para avanzar, no medio prazo, na erradica-
cién da pobreza.

3. Aadhesién de Espaia & Declaracion do Milenio e aos seus contidos constittie un
forte elemento de consenso politico e social, tal e como se deduce da vontade
xeral da cidadania por manter unha politica de solidariedade activa cara aos pai-
ses empobrecidos.

4. O actual modelo de desenvolvemento econdmico e as actuais regras do comer-
cio internacional seguen a mostrar a sua insostenibilidade e a sta ineficacia de
cara a asegurar o desenvolvemento humano que desexamos verdadeiramente.

5. Aintolerable persistencia das grandes maiorias excluidas en todo o mundo segue
a mostrar que os factores que perpettan a sta exclusién permanecen intactos. A
inmigracion é, quizais, a maxima expresion desta exclusion e desigualdade.

6. En resposta ao anterior, resolvemos concretar a devandita vontade da cidadania
nun pacto politico pola erradicaciéon da pobreza no mundo. Isto leva necesaria-
mente a que os principios e aspectos chave da politica de cooperacién tefan
continuidade, independentemente do partido politico que en cada momento
exerza a accion de goberno.

Os Obxectivos de Desenvolvemento do Milenio
(ODM) constituen un marco axeitado para avanzar na
erradicacion da pobreza

2. Coidamos

As forzas politicas, reflexo da pluralidade democratica da cidadania galega represen-
tada no Parlamento de Galicia, coidamos:

1. Que existe un imperativo ético, social, politico e econdmico, asi como os medios
reais ao noso alcance para lograr o obxectivo de erradicar a pobreza no mundo
mediante a accién enérxica e responsable da cooperacion internacional a nivel
autondémico e local.

2. Que os informes publicados polo PNUD mostran con claridade que os Obxecti-
vos de Desenvolvemento do Milenio (ODM), proclamados na Asemblea Xeral das
Nacions Unidas do ano 2000, corren serio perigo de seren incumpridos nunha
grande parte dos paises do mundo, podéndose observar que os progresos logra-
dos son insuficientes e desiguais.

3. Que existe unha importante vinculacién entre a economia solidaria, que con-
templa o consumo responsable, o comercio xusto, as finanzas éticas, e mais as
empresas socialmente responsables e a loita contra as causas da exclusion e da
pobreza.

4. Que a adhesion de Espafia & Declaracién do Milenio e aos seus contidos cons-
title un forte elemento de consenso politico e social, tal e como se deduce da
vontade xeral da cidadania por manter unha politica de solidariedade activa cara
aos paises empobrecidos. Garantir o cumprimento de ditos obxectivos require
dun esforzo por parte da comunidade internacional, esforzo ao que Galicia debe
contribuir desde o maior dos compromisos.

5. Que o apoio da Comunidade Auténoma de Galicia 4 devandita Declaracion do
Milenio a través deste Pacto contra a Pobreza é froito da vontade da cidadania e
da mobilizacién social ao longo dos ultimos decenios.

6. Que é necesario actualizar os compromisos adquiridos no pasado para lograr un
cumprimento efectivo dos mesmos, e incorporando as novas realidades politicas
e sociais.

Existe un imperativo ético, social, politico e econémico
para lograr a erradicaciéon da pobreza no mundo.

7. Que é necesario un Pacto Autonémico entre todos os partidos politicos con repre-

sentacion no Parlamento de Galicia para contribuir & erradicacion da pobreza.

3. Orientacidns politicas

A politica a desenvolver no eido da cooperacion internacional ao desenvolvemento
debe ter unha orientacion clara dirixida a:

Garantir unha politica autonémica de cooperacién ao desenvolvemento orienta-
da & consecucién dos ODM sen estar condicionada por outros intereses politicos,
comerciais ou econémicos.

Garantir de xeito eficaz o impacto da Axuda Oficial ao Desenvolvemento (AOD),
promovendo intervencions que fomenten o desenvolvemento local a través da
xeracion de capacidades e a transformacion social dos paises empobrecidos.

Cumprir os compromisos internacionais adquiridos sobre harmonizacién e alifa-
mento da axuda de acordo cos principios subscritos na Declaracién de Paris asi
como os principios do Consenso Europeo de Desenvolvemento.

Reforzar as actividades do Consello Galego de Cooperacion ao Desenvolvemen-
to como ambito colexiado de negociacion e consenso da politica de coopera-
cién galega, potendo especial atencion @ necesidade de coordinacién entre a
administraciéon autonémica e as locais.

Reconecer o papel das ONGD como actores relevantes da sociedade civil organi-
zada na politica de cooperacién, apoiar o seu fortalecemento e fomentar a parti-
cipacion e o didlogo social.

Fomentar a sensibilizacién, a formacién e investigacion sobre a pobreza e a des-
igualdade entre a cidadania galega.

Empregar a accion humanitaria como ferramenta da cooperacién atendendo a
criterios de eficacia, eficiencia e pertinencia.

Promover o desenvolvemento local
e a transformacion social dos paises empobrecidos

h. Garantir que a cooperacién galega ao desenvolvemento estea xestionada por
institucions axeitadas ao reto actual con capacidade de xestion, flexibilidade e
conecementos, o que supdn dotalas de acaidos recursos humanos, financeiros e
técnicos.

i. Garantir o principio de transparencia en todas as instituciéns involucradas na
cooperacion ao desenvolvemento para que a cidadania galega cofieza polo miu-
do calquera accién ou decisién relativa a axuda oficial ao desenvolvemento da
Xunta de Galicia.

I.  Canalizar os fondos cara as persoas que mais o precisan, dando prioridade as
suas necesidades basicas, desde unha perspectiva de dereitos humanos con en-
foque de xénero.

4. Medidas de xestidon
4.1. Axuda ao Desenvolvemento

A Xunta de Galicia desenvolverd a sua tarefa de goberno co obxectivo de:

a. Manter un esforzo en materia de Axuda Oficial ao Desenvolvemento (AOD) que
garanta que, antes do remate do 2017, alomenos o 0,7% do orzamento conso-
lidado da Xunta de Galicia estara adicado a esta finalidade, tal e como obriga o
artigo 29.1 da Lei 3/2003 de cooperacion ao desenvolvemento de Galicia.

b. Elaborar, xunto aos orzamentos anuais, un informe que recolla de xeito integra-
do os créditos das distintas Consellerias e organismos publicos destinados a fi-
nanciar programas de AOD.

¢. Asegurar unha porcentaxe minima de recursos de cofinanciamento de proxectos
xestionados por ONGD e outros axentes de cooperacién do 50% do orzamento
da AOD, en sintonia co incremento total anual da mesma, recoftecendo o seu
papel como actores relevantes na politica de cooperacion, apoiando o seu for-

Antes do remate do 2017, ao menos o0 0,7% do orzamento
consolidado da Xunta de Galicia estara adicado a AOD.

talecemento e fomentando a sua participacion e o didlogo social, a través da
Coordinadora Galega de ONGD.

Impulsar que todas as administraciéns publicas galegas (entidades locais e su-
pramunicipais) tendan a adicar, alomenos, o0 0,7% dos seus orzamentos consoli-
dados a AOD.

Crear a Axencia Galega de Cooperacion ao Desenvolvemento para que coordine
e homoxeneice todos os esforzos da Comunidade Auténoma en materia de AOD
e accion humanitaria.

Orientar as prioridades sectoriais cara aos Servizos Sociais Basicos —saude, edu-
cacion e prestaciéns sociais-, garantindo que a AOD destinada a estes en ningun
caso sexa inferior ao 30 % da AOD sectorialmente distribuible.

Destinar alomenos o 25 % do orzamento en AOD aos clasificados como Paises
Menos Adiantados (PMA), con atencién especial & Africa subsahariana.

Destinar a acciéns de educacion para o desenvolvemento e sensibilizacién un
minimo do 10% do orzamento en AOD, como parte esencial da politica de co-
operacion, facilitando instrumentos que favorezan a continuidade e plurianuali-
dade das accions.

Garantir que todos os proxectos leven consigo un seguimento e avaliacion siste-
matizada e socializada, contando coas poboacions e organizaciéns do sur. Estes
deberan garantir o cumprimento da dimensién de xénero, a sostibilidade, o res-
pecto ao medio ambiente e a sUa incidencia na gobernanza.

Incorporar a planificacion da politica de cooperacion ao desenvolvemento unha
avaliacidn e planificacion participativa e sistematizada asi como unha proxec-
cién orzamentaria polo miudo, indicando as porcentaxes previstas por sectores
e instrumentos de todas as partidas destinadas a cooperacion.

Garantir que todos os proxectos conten cun seguimento
e unha avaliacion participativa

. Reflectir na memoria anual da Cooperacion Galega os criterios seguidos en todas

as intervenciéns en materia de cooperacion, asi como as cantidades concretas
correspondentes a cada modalidade de cooperacién internacional, a través dos
instrumentos e medios correspondentes consonte ao principio de transparencia.

Garantir a estabilidade e a independencia do contexto politico nas convocato-
rias de subvencidns de cooperacion.

Promover a elaboracién dunha diagnose para dar prioridade rexions xeograficas
e sectores de actuacion nos paises, potenciando a coordinacion dos axentes ga-
legos que interveiien ali e das stias contrapartes.

Coordinar as politicas galegas en AOD coas do Goberno de Espafia e as do resto
de gobernos autonémicos, participando e fortalecendo a Conferencia Sectorial
de Cooperacion ao Desenvolvemento, consonte & Declaracion de Paris sobre Efi-
cacia da Axuda e a Axenda de Accion de Accra.

5. Coherencia de politicas

5.1. Comercio xusto e consumo responsable

Promoverase o comercio xusto e o consumo responsable entre a cidadania galega,

mediante:

a.

A difusion e sensibilizacién da poboacién sobre o comercio xusto e o consumo
responsable como ferramentas de cooperacién, solidariedade e diminucién das
desigualdades existentes.

A potenciacién do consumo de produtos de comercio xusto nas Administracions
Publicas galegas e nas adxudicaciéns e concesions que delas dependan no mar-
co do desenvolvemento da compra publica ética, con base en criterios sociais e
medioambientais.

Potenciacion do consumo de produtos de comercio xusto
nas Administracions Publicas galegas.

Aincorporacién de produtos de comercio xusto en todo tipo de centros publicos
(hospitais, centros educativos, universidades...) sendo o Parlamento de Galicia a
primeira institucién que opte por ofrecer este tipo de produtos nas suas instala-
ciéns.

Promover, no marco das sias competencias neste eido, a reducion e eliminacién
de subvenciéns a materias primas, evitando deste xeito a competencia desleal
cos paises do Sur.

Fomento de habitos de consumo responsable por parte das Administraciéns Pu-
blicas.

5.2. Fomento da economia social

Apoiaranse as iniciativas representativas de economia social en Galicia mediante:

O fomento da filosofia da economia social e a sensibilizacion da cidadania verbo
dos seus beneficios sociais.

O apoio 4 creacidon de empresas de economia social for cal for a sta forma xuri-
dica, apoiando especialmente s cooperativas de traballo asociado e sociedades
laborais en Galicia e nos paises do Sur coas suas formas xuridicas equivalentes.
Este apoio terd como obxectivo a satisfaccion das necesidades basicas (sanidade,
alimento, cultura, educacion e vivenda) tanto nos paises do Sur como en Galicia
para aqueles colectivos en risco de exclusién social ou pobreza.

O apoio as redes de informacién e comercializaciéon das empresas de economia
social entre os paises do Sur e Galicia.

A incorporacién de criterios de responsabilidade social corporativa en todas
aquelas relacidns contractuais e comerciais que realicen as Administraciéns Pu-

Incorporacion de criterios de responsabilidade social
corporativa nas relacions contractuais das Administracions
Publicas.

blicas. Incorporaranse, asi mesmo, este criterios nas relaciéns laborais, explota-
cién de recursos e nas relacions coa cidadania e medio ambiente.

5.3. Finanzas éticas
Promoveranse as finanzas éticas mediante:

a. Oapoiodas Administracions Publicas (convenios de colaboracion ou outros meca-
nismos) & consolidacién de instrumentos financeiros alternativos ou de banca éti-
ca, que favorezan o aforro e o investimento socialmente responsable en Galicia.

b. A potenciacién entre as entidades e a cidadania dos produtos financeiros éticos
e solidarios, asi como os fondos de investimento éticos.

¢. Promocién de novas practicas de responsabilidade social por parte dos actores
financeiros, en especial aqueles onde a Administraciéon Publica ten presenza
(Caixas de Aforro).

5.4. Inmigracion

Impulsarase a integracién da poboacién inmigrante en Galicia, apoiando medidas
que favorezan vias de acceso consonte a Declaracién Universal dos Dereitos Huma-
no. Esta integracion debe contemplar os dereitos das persoas inmigrantes e as suas
familias, for cal for a sua orixe e condicion. Mirarase pola coherencia e complementa-
riedade entre as politicas de inmigracién e cooperacion, de xeito que ambas as duas
contriblan ao desenvolvemento dos paises do Sur.

5.5. Cambio climdtico

Estableceranse as directrices que orientardn os Planos Municipais de Loita contra o
Cambio Climatico e que deberan contemplar como minimo, os seguintes aspectos:

Apoio das Administracions Publicas a consolidacion de
instrumentos financeiros alternativos ou de banca ética.

Inclusion de obxectivos e medidas de reducién até o 15% de emisions de gases
de efecto invernadoiro nos planos estruturais de cada concello: Plan Xeral de
Ordenacion Urbana, Plan de Mobilidade e Ciclo Sostible e Planos de Fomento
Industrial, entre outros.

Desenvolvemento de campafias de educacion medioambiental e boas practicas
para a implicacién cidadé en materia de reduciéon de CO2 e mitigacién dos pro-
blemas asociados a este fenémeno.

5.6. Equidade de xénero

Apoiaranse e promoveranse medidas para eliminar a discriminacion por motivos de
xénero asi como as inequidades entre homes e mulleres a través da canalizaciéon de
fondos a estratexias que fomenten o cumprimento dos dereitos humanos na vida
das mulleres. Promoveranse accién que garantan:

1.

O aceso das nenas e as mulleres a alfabetizacion e educacion basica, a atencion
sanitaria, 4 auga potable e ao saneamento basico.

O cumprimento dos dereitos econémicos, civis, politicos, xuridicos, culturais,
sexuais e reprodutivos das nenas e as mulleres

A erradicacién da violencia de sexual, explotacion e trata de mulleres, a violencia
de xénero e o feminicidio.

5.7. Educacion para o desenvolvemento

Fomentar entre a cidadania galega a Educacién para o Desenvolvemento como un

proceso de informacidn, sensibilizacién e actuacion sobre a pobreza e a desigual-
dade.

Inclusion de medidas de reducion até o 15% de emisions
de gas de efecto invernadoiro nos planos dos concellos.

6. Iniciativas lexislativas

Os grupos politicos representados polas persoas abaixo asinantes comprométense
no seu exercicio parlamentario e nas suas responsabilidades nas Administraciéns
que participan, a desefar e promover as politicas necesarias para cumprir cos obxec-
tivos deste Pacto:

a. Promover a sinatura de pactos locais contra a pobreza.

b. Reformar a normativa relativa a subvencidns de cooperacion (Lei 9/2007, do 13
de xufio, de subvencions de Galicia) a través do desenvolvemento da disposicion
adicional 18a da Lei 38/2003, Xeral de Subvenciéns de Espafia para asegurar que
recolle axeitadamente as especificidades da cooperacion internacional como un
ambito propio de actuacion, sen que iso supofa rebaixar substancialmente as
garantias que se deben dar na xestiéon de fondos publicos.

¢. Avanzar no desenvolvemento que require o Estatuto dos Cooperantes ao nivel
autondémico galego.

Promover a sinatura de pactos locais contra a pobreza

Crearase unha Comision Extraparlamentaria de Seguimento do Pacto con compro-
miso de datas de reunidn, que inclta s forzas politicas asinantes e unha representa-
cién da Coordinadora Galega de ONGD, asi como aos axentes econdmicos e sociais,
que se reunira de xeito anual para realizar un seguimento e avaliaciéon de cumpri-
mento deste Pacto. Para isto cada partido politico designara a persoa encargada do
seu seguimento. Esta Comisién impulsard a sinatura de pactos locais contra a po-

breza.

Asinado,

Manuel Ruiz Rivas Xaquin Fernandez Leiceaga
Voceiro parlamentar PPdG Voceiro parlamentar PSdeG - PSOE
Carlos Aymerich Cano Xosé MaTorres Bouza

Voceiro parlamentar BNG Presidente Coordinadora Galega

Santiago de Compostela, 16 de outubro de 2010

Crearase unha Comision de seguimento do Pacto.

